
 «2023 ԹՎԱԿԱՆԻ ՍԵՊՏԵՄԲԵՐԻ 19-ԻՑ ԱԴՐԲԵՋԱՆԻ ԿՈՂՄԻՑ ԼԵՌՆԱՅԻՆ ՂԱՐԱԲԱՂԻ ԴԵՄ ՍԱՆՁԱԶԵՐԾՎԱԾ ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ԲՌՆԻ ՏԵՂԱՀԱՆՎԱԾՆԵՐԻՆ ՄԻԱՆՎԱԳ ԴՐԱՄԱԿԱՆ ՍՈՑԻԱԼԱԿԱՆ ԱՋԱԿՑՈՒԹՅԱՆ ՄԻՋՈՑԱՌՈՒՄԸ ԵՎ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արդարադատության նախարարություն
	02.10.2023
/27.3/42872-2023

	1.  «2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանված քաղաքացիներին միանվագ դրամական աջակցության միջոցառումը և տրամադրման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ողջ տեքստում «քաղաքացիության վարչություն» բառերը համապատասխան հոլովաձևերով անհրաժեշտ է փոխարինել «քաղաքացիության ծառայություն» բառերով համապատասխան հոլովաձևերով:
	Առաջարկությունն ընդունվել է։ 
Նախագծի ողջ տեքստում «քաղաքացիության վարչություն» բառերը համապատասխան հոլովաձևերով փոխարինվել են «քաղաքացիության ծառայություն» բառերով համապատասխան հոլովաձևերով:

	1. Նախագծի 4-րդ կետով Նախագիծն ուժի մեջ մտնելուց հետո 2-օրյա ժամկետում ՀՀ ներքին գործերի նախարարության կողմից Ծառայությանը՝ Համակարգի միջոցով տվյալների հասանելությունն ապահովելու վերաբերյալ կարգավորումն ունի վերանայման կարիք, քանի որ Նախագծի 2-րդ կետի 2-րդ ենթակետով նախատեսվել է Նախագիծն ուժի մեջ մտնելուց հետո 5-օրյա ժամկետ՝ միջոցառման իրականացման համար անհրաժեշտ տեղեկատվական համակարգի ապահովման մշակումն ու ներդրումն իրականացնելու համար:
	Ընդունվել է ի գիտություն
Նախագիծն ուժի մեջ մտնելուց հետո 5-օրյա ժամկետում մշակվելու և ներդրվելու է համակարգ, որը կապահովի դիմումների ընդունումը, որոշման N 2 հավելվածով սահմանված կարգով տվյաների փոխանակումը Ծառայության և այլ մարմինների միջև, վճարման գործընթացի կազմակերպումը և այլն։  
Նախագծի 4-րդ կետը վերաբերում է Ներքին գործերի նախարարության միգրացիայի և քաղաքացիության ծառայության կողմից հավաքագրված և մշակված այն տվյալներին, որոնք կիրառվելու են խնդրո առարկա միջոցառման իրականացման համար։ 

	1. Նախագծի 5-րդ կետի «Սույն միջոցառման» բառերն առաջարկում ենք փոխարինել «սույն որոշման 1-ին կետի 1-ին ենթակետով հաստատված միջոցառման» բառերով:
	Առաջարկությունն ընդունվել է։
Նախագծի 5-րդ կետի «Սույն միջոցառման» բառերն փոխարինվել են «սույն որոշման 1-ին կետի 1-ին ենթակետով հաստատված միջոցառման» բառերով:

	1. Նախագծի 1-ին կետի 1-ին ենթակետով հաստատված հավելված 1-ի 1-ին կետի «սեպտեմբերի սեպտեմբերի» բառերն անհրաժեշտ է փոխարինել «սեպտեմբերի» բառով: Նույն դիտարկումը վերաբերում է Նախագծի 1-ին կետի 2-րդ ենթակետով հաստատված Հավելված 2-ի 1-ին կետին:
	Առաջարկությունն ընդունվել է։
Հավելված 1-ի 1-ին կետում և  Հավելված 2-ի 1-ին կետում «սեպտեմբերի սեպտեմբերի» բառերն փոխարինվել են «սեպտեմբերի» բառով: 

	1. Հավելված 2-ի 2-րդ, 5-րդ, 8-րդ, 10-րդ, 15-րդ կետերում անհրաժեշտ է հստակեցնել, թե ինչ ժամկետում են իրականացվում համապատասխան գործողությունները:
	Չի ընդունվել։
Նշված կետերի համաձայն՝ որոշ գործողություններ կատարվելու են առցանց ռեժիմով, իսկ որոշները փոխկապակցված են տարբեր աղբյուրներից տվյալներ ստանալուն։ Ըստ այդմ, նպատակահարմար չէ ժամկետներ սահմանել։

	1. Հավելված 2-ի 2-րդ կետի 1-ին ենթակետում կիրառված օտարալեզու տերմինն անհրաժեշտ է նախատեսել նաև հայերեն տառադարձությամբ՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի 2-րդ մասը, համաձայն որի՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
	Առաջարկությունը չի ընդունվել։
«CBANet»-ը միջբանկային համակարգչային ցանցի անվանում է և կիրառվում է գործող մի շարք իրավական ակտերում:



	1. Հավելված 2-ի 3-րդ կետի 2-րդ ենթակետում առաջարկում ենք նախատեսել որդեգրողների, խնամակալների կամ խնամատար ծնողների կողմից դիմում ներկայացնելու հնարավորություն:
	Առաջարկությունն ընդունվել է։
Հավելված 2-ի 4-րդ կետի 2-րդ ենթակետով սահմանվել է, որ դրամական աջակցությունը նշանակվում և վճարվում է երեխայի խնամակալին։

	1. Հավելվածի 2-ի 5-րդ կետում անհրաժեշտ է հստակեցնել, թե ինչ կարգով է իրականացվում տվյալների ստացումը:
	Ընդունվել է ի գիտություն։
Հավելվածի 2-ի 5-րդ (լրամշակված նախագծի 6-րդ) կետում նշված հարաբերություններն արդեն իսկ կարգավորված են կենսաթոշակային ապահովության շրջանակներում համապատասխան մարմինների փոհամագործակցության շրջանակներում։

	1. Հավելված 2-ի 6-րդ կետի 6-րդ ենթակետում «ՍԷԿՏ» հապավումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ և 4-րդ մասերը, համաձայն որոնց՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ: Նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը:
	Առաջարկությունն ընդունվել է։
Լրամշակված նախագծի հավելված 2-ի 14-րդ կետի 2-րդ ենթակետում «ՍԷԿՏ» հապավումը փոխարինվել է «Հայաստանի Հանրապետության կառավարության 2006 թվականի հունիսի 22-ի N 884-Ն որոշմամբ սահմանված՝ Հայաստանի Հանրապետության սահմանային էլեկտրոնային կառավարման տեղեկատվական համակարգում» բառերով։

	1. Հավելված 2-ի 23-րդ կետով նույն հավելվածի 4-րդ կետին կատարված հղումն անհրաժեշտ է վերանայել, քանի որ նշված կետով դիմումի մերժման կարգ սահմանված չէ:
	Առաջարկությունն ընդունվել է։
Լրամշակված նախագծի Հավելված 2-ի 25-րդ կետով կատարված՝ նույն հավելվածի 5-րդ կետին կատարված հղումն շտկվել է։

	1. Հավելված 2-ում «ծառայություն» բառը համապատասխան հոլովաձևերով անհրաժեշտ է փոխարինել «Ծառայություն» բառով համապատասխան հոլովաձևերով՝ նկատի ունենալով Նախագծի 2-րդ կետի 3-րդ ենթակետը:
	Առաջարկությունն ընդունվել է։
Հավելված 2-ում «ծառայություն» բառը համապատասխան հոլովաձևերով փոխարինվել է «Ծառայություն» բառով համապատասխան հոլովաձևերով

	1. Հավելված 2-ի 29-րդ կետի համաձայն՝ միանվագ դրամական աջակցության գումարը չի կարող արգելադրվել (դրվել արգելանքի տակ), բռնագանձվել կամ հաշվանցվել հաճախորդի պարտավորությունների դիմաց և ենթակա չէ ժառանգման: Այս կապակցությամբ անհրաժեշտ է նկատի ունենալ «Դատական ակտերի հարկադիր կատարման ծառայության մասին» օրենքի 51-րդ հոդվածի 1-ին մասի 8-րդ կետը, համաձայն որի՝ բռնագանձում չի կարող տարածվել քաղաքացի-պարտապանին պատկանող հետևյալ գույքի վրա` որպես սոցիալական աջակցություն տրամադրված գույքի:
	Ընդունվել է ի գիտություն։
Իրավակիրառ պրակտիկայից ելնելով նպատակահարմար է սույն կարգով ևս նախատեսել, որ միանվագ դրամական աջակցության գումարը չի կարող արգելադրվել (դրվել արգելանքի տակ), բռնագանձվել կամ հաշվանցվել հաճախորդի պարտավորությունների դիմաց և ենթակա չէ ժառանգման:

	1. Միաժամանակ անհրաժեշտ է նկատի ունենալ ՀՀ քաղաքացիական օրենսգրքի 928.1-ին հոդվածը, որով նախատեսված է, որ հատուկ բանկային հաշիվներում առկա միջոցները չեն կարող գրավադրվել, արգելադրվել (դրվել արգելանքի տակ), բռնագանձվել հաճախորդի պարտավորությունների դիմաց կամ հաճախորդի սնանկության դեպքում հանդիսանալ պարտավորությունների կատարման համար լուծարային միջոց: Նշված դրույթները հիմք ընդունելով՝ առաջարկում ենք կարգավորումը համապատասխանեցնել նշված դրույթներին:
	Ընդունվել է ի գիտություն։
ՀՀ քաղաքացիական օրենսգրքի 928.1-ին հոդվածը վերաբերում է հատուկ բանկային հաշիվներին։ Մինչդեռ կարգով, դրամական աջակցության գումարները անկանխիկ եղանակով նպատակահարմար է փոխանցել քաղաքացիների անվամբ արդեն գործող բանկային հաշիվներին, որոնք հատուկ բանկային հաշիվներ չեն։

	Ի պատասխան 2023 թվականի սեպտեմբերի 30-ի N ՆՄ/ԱԳ-2-4/24288-2023 գրության` հայտնում եմ, որ Առողջապահության նախարարությունը «2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանված քաղաքացիներին միանվագ դրամական աջակցության միջոցառումը և տրամադրման կարգը հաստատելու մասին» ՀՀ կառավարության որոշման նախագծի վերաբերյալ առաջարկություն և դիտողություն չունի:
	Ընդունվել է ի գիտություն։

	
	

	
	



